
MAKTABGACHA TA’LIM TASHKILOTIDA BOLA SHAXSINING RIVOJLANISHIDA 

TARBIYANING ROLI 

 
Tarbiya inson kamolotiga ta’sir etuvchi tashqi omillardan hisoblanadi. Tarbiya aniq maqsadlarni 

ko‘zlab sistemali ravishda, insonda ijobiy fazilatlarni tarkib toptirishi yo‘lida tarbiyachi rahbarligida 
amalga oshirib boriladi. Ammo tarbiya ta’sirining kuchi va uni natijasi irsiyat va muhit kabi omillarning 
hamkorligi bilan belgilanadi. 

Kalit so‘zlar: Tarbiya,bola, shaxs,ta’lim, irsiyat, muhit 
Образование является одним из внешних факторов, влияющих на развитие человека. 

Воспитание осуществляется под руководством воспитателя с целью систематически развивать 
в человеке положительные качества с учетом конкретных целей. Но сила влияния воспитания и 
его результат определяются взаимодействием таких факторов, как наследственность и среда. 

Ключевые слова: Образование, ребенок, человек, образование, наследственность, окружающая 
среда. 

Education is one of the external factors influencing human development. Education is carried out under 
the guidance of an educator in order to systematically develop positive qualities in a person, taking into 
account specific goals. But the strength of the influence of education and its result are determined by the 
interaction of factors such as heredity and environment. 

Key words: education, child, human, education, heredity, environment. 
 

Tarbiya ta’sirida muhit ta’siri bera olmagan 
fazilatlar o‘zlashtiriladi, ya’ni bilim, ma’lumot 
egallanadi.Tarbiya tufayli tug‘ma kamchiliklar 
ham o‘zgartirilib, shaxsni kamolga yetkazish 
mumkin. Masalan, ko‘rlar, gunglar ham o‘qitilib, 
sog‘lom kishilar qatori hayotga 
tayyorlanadi.Tarbiya yordamida muhitning salbiy 
ta’sirini bartaraf etish mumkin.Tarbiya doimo 
kelajakka qaratilgan maqsadni belgilaydi.Bola 
shaxsining shakllanish jarayoni tarbiya va talim 
sharoitida insoniyatning ijtimoiy-tarixi tajribasini 
o‘zlashtirish orqali amalga oshiriladi. Bu xilma-xil 
faoliyat turlarida ro‘y beradi. Natijada bola o‘zi 
yashayotgan jamiyat ijtimoiy munosatbatlari 
sistemasiga kiradi. 

 Bolaning ijtimoiy tajribani o‘zlashtirish 
tajribasi uzoq davom etadigan murakkab 
jarayondir. Qiyinchilik shundan iboratki, bola, bir 
tomondan, mazmun, hajm va umumlashtirish 
darajasi jihatidan murakkab bo‘lgan insoniy 
tajribani o‘zlashtirishi kerak, ikkinchi tomondan, u 
mazkur tajribani o‘zlashtirish usullarini hali 
egallamagan bo‘ladi. Tarbiya va taiim jarayonida 
katta yoshli odam bolaga tushunarli bo‘lgan 
mazmunni tanlaydi, uning o‘zlashtirishiga 
rahbarlik qiladi. Bola shaxsini rivojlantirishda 
tarbiyaning yetakchilik roli shu bilan belgilanadi. 
Bunda bolaning ruhiy-fiziologik imkoniyatlari, 
ularning jo‘shqinligi hisobga olinadi. Shu 
munosabat bilan tarbiya jarayonining o‘zi doimiy 
bo‘lib qolmaydi. U o‘zgarib boradi: uning 

mazmuni boyiydi va murakkablashadi, shakllari 
o‘zgaradi, o‘sayotgan odam shaxsiga ta’sir 
ko‘rsatish usullari tobora xilma-xil bo‘lib boradi. 
Tarbiyaning o‘zgarishi bolaning «eng yaqin 
rivojlanish zonalari»               (L.S.Vigotskiy) bilan 
bog‘liq bo‘lib, ular ancha murakkab mazmundagi 
bilimlar, ko‘nikmalar, faoliyat turlari 
o‘zlashtirishga ruhiy-fiziologik imkoniyatlar 
paydo bo‘lishi bilan ajralib turadi Tarbiya va ta’lim 
«eng yaqin rivojlanish zonasi»ga asoslanib, bugun- 
gi rivojlanish darajasidan oldinda boradi va 
bolaning rivojlanishini olg‘a harakatlantiradi. 

 Odam shaxsining rivojlanishi bir qancha 
bosqichlardan o‘tadi. Har bir navbatdagi bosqich 
avvalgisi bilan mustahkam bog‘liq bo‘ladi, avval 
erishilgan bosqich yanada yuqoriroq, bosqichning 
tuzilishiga uzviy tarzda qo‘shiladi. Ilk yosh 
bosqichida shakllanadigan rivojlanish odam uchun 
vaqtincha emas, doimiy ahamiyatga ega bo‘ladi. 
Mazmun, metodlar, tashkil etish shakllari 
aloqadorligi birinchi bosqichdan oxirigacha 
tarbiyaning o‘ziga xos xususiyati hisoblanadi. 

 Bola shaxsini rivojlantirishda tarbiyaning hal 
qiluvchi roli ko‘zi ojiz va kar bolalar uchun 
mo‘ljallangan jamoat tashkilotlarda ayniqsa, aniq 
namoyon bo‘ladi. Bunday bolalar uchun ishlab 
chiqilgan tarbiya sistemasi ularni turmushga va 
mehnat faoliyatiga tayyorlashni ta’minlaydi. Biroq, 
tarbiya bola rivojlanishini jadallashtirmasligi, 
uning biror tomonining ruhiy rivojlanishini sun’iy 
ravishda tezlashtirmasligi kerak. Shuning uchun 

mailto:maftunamamedova344@gmail.com


"Pedagogical akmeology" international scientific-metodical  journal                         1(1)2022 

68 maktabgacha ta’lim pedagogikasida bola shaxsini 
har tomonlama va uyg‘un rivojlantirish, uning 
rivojlanishini boyitish maqsadi o‘rtaga qo‘yiladi. 
Bola shaxsini rivojlantirishda tarbiyaning 
yetakchilik roli pedagogning ham yetakchilik 
rolini, uning har bir bola shaxsini shakllantirish 
uchun mas’uliyatini qaror toptiradi.  

 «Tarbiyaviy ta’sirning g‘oyat qudratli ta’sir 
ko‘rsata olishiga ishonchim komil. Agar odam 
yomon tarbiyalangan bo‘lsa, bunda faqat 
tarbiyachilar aybdorligiga aminman. Agar bola 
yaxshi bo‘lsa, buning uchun u tarbiyadan, o‘z 
bolaligidan qarzdordir» degan fikirlar aytilgan. 
Bolaning faolligi ijtimoiy tarixiy tajribani 
o‘zlashtirishga yordam beradi, buning asosida 
uning bilish, ko‘rgazmali, o‘yin, eng oddiy mehnat 
va o‘quv kabi xilma-xil faoliyat turlari, 
shuningdek, muomalasi shakllanadi. Bola u yoki 
bu faoliyatni o‘zlashtirib, faollik ko‘rsatadi, ayni 
paytda shu faoliyat bilan bog‘liq bilimlar, malaka, 
ko‘nikmalarni o‘zlashtiradi. Shu asos- da unda 
xilma-xil qobiliyatlar va shaxs xususiyatlari 
shakllanadi. Faoliyat kishining moddiy va 
ma’naviy ne’matlar yaratish borasidagi hamda 
shaxsiy va ijtimoiy sohadagi ma’lum bir maqsad 
sari qiladigan xatti-harakatlar majmuasidir. 

Bolaning faoliyatdagi faol mavqeyi uni faqat 
tarbiya obyektiga emas, shu bilan birga tarbiya 
subyektiga ham aylantirdi. Bu bolani tarbiyalash va 
rivojlantirishda faoliyatning yetakchilik rolini 
belgilaydi, Bolalarning rivojlanishi va tarbiyala- 
nishining yosh bilan bog‘liq davrlarida 
faoliyatning turli xillari yonma-yon bo‘ladi va 
o‘zaro ta’sir ko‘rsatadi, lekin bunda ularning roli 
bir xil bo‘lmaydi, har bir bosqichda faoliyatning 
yetakchi turi ajratiladi, unda bolaning 
rivojlanishidagi asosiy yutuqlar namoyon bo‘ladi. 
Har bir faoliyat ehtiyoj, sabablar, faoliyat maqsadi, 
mavzuyi, vositalari, buyumlar bilan amalga 
oshiriladigan harakatlar va nihoyat, natija bilan 
ajralib turadi. Ilmiy ma’lumotlarning dalolat 
berishicha, bola ularni darhol emas, balki asta-
sekin va katta yoshdagi odamning rahbarligida 
egallaydi. Bola faoliyatining xilma-xilligi va 
boyligi, uni egallashdagi muvaffaqiyat oiladagi, 
bolalar bog‘chasidagi tarbiya va ta’lim 
sharoitlariga bog‘liq bo‘ladi.Tarbiya shaxsda 
muayyan jismoniy,ruhiy,axloqiy, ma’naviy 
sifatlarni shakillantirishga qaratilgan amaliy 
pedagogik jarayonining jamiyatda yashashi uchun 
zarur bo‘lgan xuxusiyatlarga ega bo‘lishini 
ta’minlash yo‘lida ko‘riladigan chora tadbirlar 
yig‘indisi  

Tarbiya insonning insonligini taminlaydigan 
abadiy qadryatdir.Tarbiyasiz alohida odam 
ham,kishilik jamiyati ham mavjud bo;la 
olmaydi.Chunki odam va jamiyatning mavjudligini 
ta’minlaydigan qadryadlar tarbiya tufayligina bir 
avloddan boshqasiga o‘tadi.Pedagogik 

adabiyotlarda “Tarbiya” keng va qator ma’noda 
ishlatiladi.Keng ma’noda tarbiya inson shaxsini 
shakillantirishga uning jamiyat ishlab chiqishi va 
ijtimoiy, madaniy, ma’rifiy hayotida faolishtirokini 
ta’minlashga qaratilgan barcha ta’sirlar tadbirlar 
harakatlar intilishlar yig‘indisini anglatadi. Bunday 
tushunishda tarbiya faqat oila, maktab,bolalar va 
yoshlar tashkilotida olib boriladigan tarbiyaviy 
ishlarni emas,balki ishtimoiy tuzum, uning 
yetakchi g‘oyalari,adabiyot, san’at kino, radio, va 
shuningdek keng ma’nodagi tarbiya tushunchasi 
ichiga ta’lim va ma’lumot olish ham kiradi. 
Tarbiya har qanday jamiyat va har qanday 
mamlakat hayotida hal qiluvchi ahamiyat kasb 
etadi.Yosh avlodning, umuman,jamiyat 
a’zolarining tarbiyasi bilan yetarlicha 
shug‘ullanmagan mamlakat turg‘unlik va inqirozga 
mahkumdir.Tarbiya jamiyat taraqiyotining turli 
davrlarida turlicha izohlab kelingan.Tarbiya 
jarayonida quyidagi holatlar vujudga keladi. 

Tarbiya jarayonida bola ongining o‘sishi sodir 
bo‘ladi. Masalan, bola o‘z ona tilini, atrofini o‘rab 
turgan muhitning ta’sirida o‘rganib olishi mumkin. 
Lekin o‘qish va yozishni ta’lim olish yo‘li bilan 
o‘rganadi. Ma’lum bilim ko‘nikma va malakalar 
faqat tarbiya jarayonida egallanadi,tarbiya 
yordamida bolaning tug‘ma kamchiliklari ham 
keragli tomonga o‘zgarishi mumkin,.Tarbiyaning 
muofaqiyati ko‘p jihatdan bola shaxsining o‘ziga 
xos xususiyatlari va yashayotgan muhitning tasirini 
hisobga olishga bog‘liqdir.shaxsni kamol topishida 
tarbiya va faoliyat o‘zaro bog‘liqdir. Shaxsning 
kamol topishida tarbiya muhim rol o‘ynaydi. 
Uning shakllanishi faoliyatdan tashqarida 
bo‘lmaydi. Shu sababli odam faoliyati uning 
rivojlanishi uchun asos bo‘ladi.  

Pedagogik jihatdan to‘g‘ri uyushtirilgan har 
qanday faoliyat o‘yin, mehnat, o‘qish, sport va 
boshqalar shaxsning rivojlanishiga ta’sir 
ko‘rsatadi. Insonning kamol topish jarayonini faqat 
irsiyat, muhit va ta’lim-tarbiyaga bog‘lab 
o‘rganish, talqin qilish ham haqiqatga unchalik 
to‘g‘ri kelmaydi. Chunki, ijtimoiy taraqqiyotda 
shaxsning o‘zi ham faol ishtirok etadi.Tug‘ilganda, 
hamma chaqaloqlar bir xil yigiaydi. Ammo ular 
katta bo‘lganlarida, turli mavqega ega boladi. Bola 
o‘z onasidan tug‘ilishi bilan uni tashqi muhit 
asosida tarbiyalash boshlanadi, chunki, odatda, u 
ichki muhit asosida ona qornida tarbiya oladi.  

Shaxsning shakllanishida unga berilayotgan 
ta’lim-tarbiyaning mazmuni, metodlari va 
vositalari bolaning yosh xususiyatlariga rnuvofiq 
kelishi muhim sanaladi. Go‘daklik davri. Yangi 
tug‘ilgan bolada barcha sezgi turlari mavjud 
bo‘ladi. Ushbu sezgilar murakkab bo‘lmay, oddiy 
holatdadir. Bu yosh davrida bolalar hayotida o‘yin 
o‘ziga xos o‘rin tutadi, o‘yinlar, asosan, katta 
yoshdagi kishilar yoki bolalarning harakatlariga 
nisbatan taqliddan iborat bo‘ladi. Bolani o‘yinning 

69 mazmunidan ko‘ra o‘ynalayotgan buyumlar 
(o‘yinchoq va qo‘g‘irchoqlar) hamda o‘zining 
harakatlari ko‘proq zavqlantiradi.Maktabgacha 
ta’lim tashkilotida ta’lim va tarbiyaning maqsadi 
bitta barkamol inson shaxsini tarbiyalashni nazarda 
tutadi,bola bilan olib boriladigan har bir tarbiyaviy 
ish butun tarbiya ishlarining ajralmas bir qismi 
sifatida amalga oshirilgan taqdirdagina tasir kuchi 
bo‘ladi, Olti-yetti yosh bolalarning rivojlanish 
xususiyatlari Bola hayotining yettinchi yilida 
undagi harakatlar ko‘lami kengayadi va 
aniqlashadi, uning jismida harakatlarning o‘zaro 
moslashuvi boshlanadi. Olti-yetti yoshli bolalar 
o‘zini idora qilish va o‘z harakatlarini nazorat qilish 
imkoniyatiga ega bo‘la boshlaydi. Bu yoshdagi 
o‘g‘il bolalarda mustaqil faoliyat ko‘rsatish, 
tashabbuskorlik rivojlanadi hamda kattalar fikrini 
tinglash ishtiyoqi shakllanadi. Bu davrda bolaning 
bo‘yi biryuzi yigirma sm ga yetadi, og‘irligi 
yigirma ikki yigirma to‘rt kg bo‘ladi. Bu yoshda 
bola chiniqadi, qiziquvchan bo‘ladi, o‘z 
salomatligini nazorat qila oladi. Uning idrok kuchi 
va tafakkuri jadal rivojlanadi, moddiy borliqni bi- 
lishga intila boshlaydi. Bolalarda gigiyenik 
malakalar shakllana boradi. 

Bolani maktabga tayyorlash jarayonida ularda 
faoliyatning yangi turi bo‘lgan ta’lim olishga 
o‘qishga ishtiyoq uyg‘otish lozim. Bu o‘rinda 
bolalarni ruhan ta’lim jarayoniga kirishishga 
tayyorlash maqsadida dastlabki o‘quv 
elementlarini o‘rgatish lozim. Har qanday olti 
yoshli bola maktabga qabul qilinishi mumkin. 
Buning uchun u jismonan, ruhan hamda aqliy 
jihatdan ta’lim olishga tayyor bo‘Iishi kerak. 
Bolalarni maktabga tayyorgarlik darajasini 
aniqlashda tashxis markazlarining xulosalariga 
tayanish lozim. Shu bilan bir qatorda maktabning 
moddiy-texnik bazasi olti yoshli bolalarga ta’lim 
berish imkoniyatiga ega bo‘Iishi shart. 

Tarbiyachining pedagogik-psixologik bilim 
darajasi, axloq-odobi va shaxsiy sifatlari olti yoshli 
bolalarga ta’lim va tarbiya berish uchun loyiq 
bo‘lganda, u olti yoshli bolalarni o‘qitish huquqiga 
ega bo‘ladi. Maktabgacha ta’lim tashkilotida o‘sib 
kelayotgan avlodni jamiyat hayotida turmushi 
ijtimoiy ishlab chiqarish faoliyati ijodi va 
ma’naviyligida ishtirok etish murakkab qarama - 
qarshi ijtimoiy tarixiy jarayon hisoblanadi. 
Bolarning mukammal shaxs bo‘lishlari 
rivojlanishlarida ta’lim tarbiyaning roli juda katta 
hisoblanadi.  

Bolalar bilan suhbatlashish, ularning dunyo 
qarashlarini har taraflama rivojlantrib boradi. 
Bolalarda bu davrda ularga o‘z hayot yo‘llarini 
qurishida asosiy bo‘lgan sohalarga boy davr 
hisoblanadi. Bu yoshdan ota-onalar bolalarga 
kerakli ko‘nikmalarni berib borsalar, kelajakda 
otaonalar ham bolalar ham qiynalmaydilar. Ota-
onalar bolalarga ular uch yoshgacha bo‘lgan 
davrda ma’sul bo‘lsalar, o‘z vazifalarini to‘laqonli 
amalga oshirsalar keying bosqich bu tarbiyachilar 
bilan birga hamkorlikdagi bosqich hisoblanadi. Bu 
davr ham bolalar hayotida o‘ta muhim davrlardan 
biri hisoblanadi. Bola bu yoshida Maktabgacha 
ta’lim tashkilotlariga borish orqali boshqa bolalar 
bilan munosabat, o‘zaro aloqa o‘rnatishni 
o‘rganadi. Tarbiyachi tomonidan beriladigan har 
qanday bilim bolalar ongida tez tasavvurlarni hosil 
qiladi. Har bir tarbiyachi, bolalarga ularning 
yoshidan kelib chiqib mashg‘ulotlar olib boradilar. 
Mashg‘ulotlar bolalarni har tomonlama 
rivojlantrishga qaratilgan jarayon hisoblanadi. 
Tarbiyachining yurishturishi, kiyinishi, so‘zlashi 
va barcha amalga oshiriladigan ishlari bolalar 
uchun istasa istamasa o‘z ta’sirini ko‘rsatmay 
qolmaydi. Shuning uchun avvalo, tarbiyachining 
o‘zi tarbiyalangan bo‘lishi kerak. 

